
 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᐅᓪᓗᓕᒫᒧᑦ ᑮᓇᐅᔭᖃᖅᑎᑕᐅᓂᖅ ᐃᓕᓐᓂᐊᖅᑐᓕᕆᔨᒃᑯᑦ 

ᑎᑎᕋᕐᕕᖕᒥ ᐊᐅᓚᑦᑎᔨᖏᓐᓄᑦ  

ᐃᖃᓗᐃᑦ, ᓄᓇᕗᑦ (ᐊᐃᕆᓕ 9, 2024) – ᓄᓇᕗᑦ ᒐᕙᒪᖓᑕ ᐃᓕᓐᓂᐊᕐᓂᓕᕆᔨᒃᑯᖏᑦ 

ᑭᒡᒐᖅᑐᐃᔨᖏᓪᓗ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ (CNDEA-ᑯᑦ) ᖁᕕᐊᓱᒃᐳᑦ 

ᑐᓴᖅᑎᑦᑎᔪᓐᓇᕋᒥᒃ, ᐱᒋᐊᕐᓗᓂ ᔪᓚᐃ 2024-ᒥ, ᐃᓕᓐᓂᐊᖅᑐᓕᕆᔨᒃᑯᑦ ᐱᓂᐊᖅᐳᑦ 

ᐊᖏᒡᓕᒋᐊᖅᓯᒪᔪᒥᒃ ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐊᔪᕈᓐᓃᖅᑎᑦᑎᔪᒪᒍᑎᒃ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᒃ ᐃᖅᑲᓇᐃᔭᖅᑎᑦᑎᖃᑦᑕᖁᓪᓗᒋᑦ ᑎᑎᕋᕐᕕᖕᒥ ᐊᐅᓚᑦᑎᔨᒋᔭᐅᔪᓂᒃ ᐅᓪᓗᓕᒫᖅ. 

ᒫᓐᓇᐅᔪᖅ, ᐃᓕᓐᓂᐊᕐᓂᓕᕆᔨᒃᑯᑦ ᐱᑎᑦᑎᓲᑦ ᐅᓪᓘᑉ ᐃᓚᐃᓐᓇᖓᓄᑦ ᑮᓇᐅᔭᖃᖅᑎᑦᑎᓂᕐᒥᒃ 

ᐃᓕᓐᓂᐊᕐᓂᓕᕆᔨᒃᑯᑦ ᑎᑎᕋᕐᕕᖕᒥ ᐊᐅᓚᑦᑎᔨᖏᓐᓄᑦ.  

ᐃᓕᓐᓂᐊᖅᑐᓕᕆᔨᒃᑯᑦ ᑎᑎᕋᕐᕕᐊᓂ ᐊᐅᓚᑦᑎᔨᑦ ᐊᑑᑎᕐᔪᐊᖅᐳᑦ ᐊᐅᓚᓂᕆᔭᖓᓂ 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᖕᓂᑦ ᐃᑲᔪᕐᓗᑎᒡᓗ ᑎᑎᕋᕐᕕᐊᓂ ᐊᒻᒪ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᑎᓪᓗᒋᑦ. ᑖᒃᑯᐊ ᑮᓇᐅᔭᑦ ᐱᕚᓪᓕᕈᑕᐅᓂᐊᖅᐳᑦ ᐱᔪᓐᓇᕐᓂᕆᔭᖏᓐᓄᑦ ᐱᒻᒪᕆᐅᔪᓂᒃ 

ᑎᑎᕋᖅᑎᐅᓂᕐᒧᑦ ᐱᔨᑦᑎᕋᖅᑎᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᒪᔭᐅᖁᓪᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᒪᒋᔭᖃᕈᓐᓇᕐᓂᖏᓐᓂᒃ ᖃᓄᖅᑑᕈᑎᓄᑦ ᐃᓱᒪᔪᓐᓇᕐᓂᕐᒥᒃ 

ᓄᓇᓕᖕᓂ ᓂᐱᒋᔭᐅᔪᑦ ᐃᓕᓐᓂᐊᕐᕕᖕᒥ ᐱᓕᕆᐊᓄᑦ, ᐅᖁᒪᐃᒃᓴᕈᑕᐅᙱᓪᓗᑎᒡᓗ 

ᑎᑎᕋᕐᕕᓕᕆᔾᔪᑎᓄᑦ ᐱᓕᕆᐊᒃᓴᓄᑦ.   

"ᑖᒃᑯᐊ ᑮᓇᐅᔭᒃᑲᓐᓃᑦ ᐃᑲᔪᖅᓱᐃᔾᔪᑕᐅᓂᐊᖅᐳᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐱᒻᒪᕆᐅᔪᓂᒃ ᐱᓕᕆᐊᒃᓴᖃᖅᑎᓪᓗᒋᑦ ᓄᓇᓕᖕᓂ ᐃᓚᒋᔭᐅᓪᓗᓂᓗ ᐃᓕᓐᓂᐊᕐᕕᑦᑎᓐᓄᑦ," 

ᐅᖃᓚᐅᖅᐳᖅ ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐹᒥᓚ ᒍᕈᔅ. "ᓂᕆᐅᒋᔭᖃᑦᑎᐊᖅᐳᒍᑦ 

ᑕᑯᔪᒪᓪᓗᑕ ᖃᓄᖅ ᑕᒪᓐᓇ ᐊᖏᒡᓕᒋᐊᖅᑕᐅᔪᖅ ᐊᔪᙱᓐᓂᕆᔭᐅᔪᖅ 

ᓴᙱᒃᑎᒋᐊᖅᑎᑦᑎᔪᓐᓇᕐᒪᖔᑦ ᑭᓱᓕᕆᔨᐅᕙᖕᓂᕆᔭᖏᓐᓂᒃ ᑕᒪᐃᑕ ᐊᑐᓂᑦ ᐊᓐᓂᕆᔭᐅᔪᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᑖᒃᑯᐊ ᑮᓇᐅᔭᑦ ᓇᓗᓇᐃᖅᓯᓯᒪᕗᑦ ᓄᓇᕗᑦ ᒐᕙᒪᒃᑯᑦ 

ᐊᖏᖅᓯᒪᓂᖏᓐᓂᒃ ᑲᑐᔾᔨᓗᑕᑯᑦ ᐱᔭᒃᓴᖅᑖᕆᓯᒪᔭᖏᓐᓂᒃ, ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ 

ᐅᑎᖅᑎᒃᑲᓐᓂᕈᒪᓪᓗᒋᑦ."  

"ᑲᑐᔾᔨᖃᑎᒌᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᑲᔪᖅᑐᖅᑐᑦ ᑖᔅᓱᒪᖓᑦ 

ᐱᓕᕆᐊᖑᕙᓪᓕᐊᔪᒪᔪᒥᑦ," ᐅᖃᖅᑐᖅ ᑭᒡᒐᖅᑐᐃᔨᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ 

ᐃᒃᓯᕙᐅᑕᖓᑦ ᔨᑎᑕ ᒥᖅᑯᓵᖅ. "ᑮᓇᐅᔭᖃᖅᑎᑕᐅᓂᖏᑦ ᐃᖅᑲᓇᐃᔭᖅᑎᑦᑎᓂᐊᕐᓗᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᑎᑎᕋᕐᕕᖕᒥ ᐊᐅᓚᑦᑎᔨᖏᓐᓂᒃ ᐅᓪᓗᓕᒫᖅ ᐃᑲᔪᖃᑦᑕᖅᑐᖅ 



 
 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᒐᒃᓴᓕᕆᔩᑦ 2024-NR13 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᓄᓇᕗᓕᒫᒥ ᐅᖃᐅᓯᖃᖅᑎᓪᓗᒋᑦ 

ᐊᓯᔾᔨᖅᑕᖅᑐᒻᒪᕆᐅᓂᖏᓐᓂᒃ ᑎᑎᕋᕐᕕᖕᒥ ᐊᐅᓚᑦᑎᔨᖏᑕ ᐃᖅᑲᓇᐃᔮᖏᑦ. ᑖᒃᑯᐊ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦᑕ ᐋᖅᑭᒃᓯᒪᑦᑎᐊᕐᓂᖏᑦ ᐱᒻᒪᕆᐅᖕᒪᑕ ᐊᒻᒪᓗ ᑖᒃᑯᐊ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᖑᒻᒪᑎᓂᖅᓴᐅᔪᓐᓇᕐᓂᐊᕐᒪᑕ ᐱᓕᕆᐊᒃᓴᒥᖕᓂᒃ 

ᐊᒻᒪᓗ ᑲᒪᒋᔭᕆᐊᖃᖅᑕᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᒫᓐᓇᐅᔪᖅ ᓄᓇᕗᒻᒥ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᑦ."  

### 

 

ᑐᓴᒐᒃᓴᓕᕆᔨ ᖃᐅᔨᒋᐊᕐᕕᒃᐅᔪᓐᓇᖅᑐᖅ:  

 

ᒫᑎᐅ ᐃᓚᓴᕕᑦᔅ 

ᑐᑭᒧᐊᒃᑎᑦᑎᔨ, ᐱᖃᖅᑎᐅᔪᓄᑦ ᐃᓚᐅᑎᑦᑎᔨᓄᑦ 

ᒐᕙᒪᒃᑯᑦ ᓄᓇᕗᒻᒥ 

867-975-5649 

info.edu@gov.nu.ca 

ᓕᐅᓂ ᖃᐅᒪᕆᐊᖅ  

ᑐᑭᒧᐊᒃᑎᑦᑎᔨ ᐃᓕᓐᓂᐊᕐᑐᓕᕆᔨᒃᑯᓐᓄᑦ 

ᑭᒡᒐᖅᑐᐃᔨᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᒻᒥ 

867-974-4100 

info@cndea.ca 

